
Inatsisartunut Ilaasortaq 

Andreas Uldum, Demokraatit 

-/Maani 

 

 

Naalakkersuisunut ilaasortanut immikkut siunnersortit atorfinitsinneqartarnerat

aningaasarsiaqartitaanerallu pillugit kaajallaasitaq 1. januar 2014-imeersoq pillu-

gu § 37 naapertorlugu apeqqutinut akissutit 

 

Inatsisartut Suleriaasissaanni § 37, imm. 1 malillugu Naalakkersuisunut ilaasortanut im-

mikkut siunnersortit atorfinitsinneqartarnerat aningaasarsiaqartitaanerallu pillugit kaajal-

laasitaq 1. januar 2014-imeersoq pillugu Naalakkersuisunut apeqquteqarputit. Apeqqut 

uannut akisassanngortinneqarsimavoq. 

 

Apeqqutit: 
 
1. Iluamik paasinerpara oqartoqarmat Tom Ostermann sapaatip akunnerata naanerasip-
pulaarlugu Aalisarnermut, Piniarnermut Nunalerinermullu Naalakkersuisumut immikku-
tsiunnersortitut atorfeqartoq suliunnaarsitaanerminut atatillugu qaammatini marlunniakis-
sarsiaqartinneqassasoq? Tamanna pinerarneqarpoq sulisitsisut atorfillillu inatsisitigut pi-
sussaaffii pillugit Inatsisartut Inatsisaanni kapitel 2-mi § 2 imm. 2 naapertorlugu. 
 
2. Tom Ostermannip sapaatip akunnerata naanera sippulaarlugu Aalisarnermut, Piniar-
nermut Nunalerinermullu Naalakkersuisumut immikkut siunnersortitutatorfeqartitaanera 
akissarsiatigut allatigullu Namminersorlutik Oqartussanut qanoqaningaasartuutaava? 
Namminersorlutik Oqartussanut akeqanngilaq, tassami Tom Ostermann 
 
 3. Aalisarnermut, Piniarnermut Nunalerinermullu Naalakkersuisuusimalersup qanga 
Naalakkersuisoqatini ilisimatippaat immikkut siunnersortimik atorfinitsitsiniarluni, ator-
finittussarlu tassaassasoq Tom Ostermann? 
 
4. Qanga Naalakkersuisut Siulittaasuata paasivaa, Tom Ostermann Aalisarnermut, Pi-
niarnermut Nunalerinermullu Naalakkersuisumut immikkut siunnersortitutneqeroorfigine- 
qarsimasoq? 
 
5. Naliginnaava Naalakkersuisut allattoqarfianni atorfinitsitsinerit SiumupSiulersuisuune- 
rinit akuerineqaqqaartarmata? 
 
6. Kaajallaasitaq atsiorneqarpoq atorfilinnit Svend Hardenbergimit aamma MIninnguaq 
Kleistimit, allassimanngilarli ulloq suna atsiorsimanersut. Taamaattumik tamatumamak-
kunannga apeqquteqarnissara tunngavissippaa: 
a. Kaajallaasitaq qanga Naalakkersuisunit akuerineqarpa aamma Naalakkersuisuni ilaa-
sortat sorlii kaajallaasitaq akuerinikuuaat? 
b. Kaajallaasitaq atorfilinnit taaneqartunit qanga atsiorneqarpa? 
c. Naalakkersuisuni ilaasortat aamma Naalakkersuisoqarfinni pisortat ataasiakkaat 
qanga qanorlukaajallaasitaq kaajallaasitallu imai pillugit ilisimatinneqarpat? 
(Inatsisartunut ilaasortaq Andreas Uldum, Demokraatit). 

Akissutit: 
1-imut:  

Ilumoorpoq tamannalu isumaqarluni siusinnerusukkut naalakkersuinikkut atorfinitsitsi-

sarnerni soraarnissamut sivikinnerusumik ilimasaaruteqarnissaq ilanngunneqartoq. 

Tom Ostermann tassunga uiggiullugu Aalisarnermut, Piniarnermut Nunalerinermullu 

Naalakkersuisoqarfimmut nalunaarpoq aningaasarsinissaminik piumasaqaataajunnartut 

tamaasa atornianngikkini, taamaammat soraarneranut atatillugu arlaannilluunniit ani-

ngaasartuuteqartoqarsimanani. 

 

2-mut: 

Apeqqut 1-imut akissut takuuk. 

 

3-mut: 

Naalakkersuisut ulloq 19. december 2013-imi ataatsimiinneranni Naalakkersuisunut ta-

marmiusunut Karl Lyberthimit nalunaarutigineqarpoq Tom Ostermann immikkut 

siunnersortitut atorfinitsinniarlugu eqqarsaateqarluni. Tamanna sioqqutitsiarlugu 

naatsumik ilisimatissimavaanga Tom Ostermann atorfinitsinniarlugu eqqarsaateqarluni. 

Tassunga atatillugu akisimavara Kaajallaasitami malittarisassat malinneqassasut kiisalu 

nammineq aalajangerniarnera ataqqissallugu.    

 

4-mut: 

Karl Lyberthip Tom Ostermann atorfinitsinniarlugu aalajangivinnini pillugu 

ilisimatippaanga 27. december 2013. Tamanna oqaaseqarnikkut pivoq.  

 

5-imut: 

Nalinginnaasumik periaaserineqartanngilaq aamma Kaajallaasitamut ilaanngilaq. 

 

6-imut: 

a. Kaajallaasitaq Naalakkersuisunit akuerineqarnikuunngilaq kisiannili Naalakker-

suisut ulloq 19. december 2013-imi ataatsimiinneranni oqaluuserisassaniilluni, 

ilisimatitsissutitut. Naalakkersuisunut ilaasortat tamarmik ataatsimiinnermut pe-

qataapput Aningaasaqarnermut Nunamullu Namminermut Naalakkersuisoq 

Vittus Qujaukitsoq kisimi pinnani (angalanerminik pissuteqartumik peqataasin-

naanngitsoq). 

b. Kaajallaasitaq ulloq 31. december 2013-imi atorfilinnit siusinnerusukkut taane-

qartunit atsiorneqarpoq. 

c. Apeqqut 6a-mut akissutit saniatigut kaajallaasitap suliarineqarnera aallartinne-

qarpoq Naalakkersuisoqarfiit pisortaqatigiivinit ulloq 08. oktober 2013-imi. Isum-

mernissamut tunngavissiartavia ulloq 05. november 2013-imi naalakkersuiso-

qarfiit pisortaasa ataatsimiinneranni akuersissutigineqarpoq, taamaalereermallu 

nutsigassanngorlugu nassiunneqarluni. 

 

 

Inussiarnersumik inuulluaqqusillunga 

 

 

 

Aleqa Hammond 


